2024ko apirilaren 9a
Unión del Pueblo Navarro (UPN) talde parlamentarioari atxikitako Juan Luis Sánchez de Muniáin Lacasia jaunak idatziz erantzuteko galdera egin du (11-24/PES-00144). Hona hemen Etxebizitzako, Gazteriako eta Migrazio Politiketako kontseilariak horren harira ematen dion informazioa: 
Lehenengo kontuari dagokionez, 2024ko urtarrilaren 25ean, Iruñeko Lehen Auzialdiko 2 zenbakiko Epaitegiak epaia eman zuen, eta osorik balioetsi zuen Navarra de Suelo y Vivienda SA enpresak jarritako demanda. Epaia ez da irmoa. Gaur egun, epaia demandatuari jakinarazteke dago. Epaitegiaren azken eginbidea martxoaren 13koa da. Epaia jakinarazi gabe geratu ondoren, beste helbide batean egiten saiatu zen. Epaia irmoa denean Nasuvinsak hori betetzeko eskatuko du.
Bi kontzeptuak banatzeari dagokionez: 
· Estudios Melitón SL enpresak ez ditu 22.649 euroko errentak ordaindu, 2022ko urtarriletik abuztura arte, hots, errentamendu kontratua desegin arte.
· 547.000 euroko zenbatekoa instalazioen errentamendutik hasieran aurreikusitako hogei urteetan jaso gabeko errentei dagokie, egindako inbertsioagatiko kalte-ordain gisa.
Instalazioen egungo egoerari dagokionez, erabilerarik gabe daudela esan behar da, merkaturatzeko prest eta behar bezala mantenduta. Campuseko kontserbazio entitatea arduratzen da inguruen mantentze-lanez.
Horien jarduerari dagokionez, instalazioen edukitza berreskuratu zenetik ez da inolako jarduerarik egin instalazioetan.
2023ko urriko erantzunari dagokionez, adierazi behar da Nasuvinsak instalazioak merkaturatzen jarraitzen duela, salerosketarako edo errentamendurako. Gaur egun ez da operaziorik konfirmatu.
Kontratuari buruzko aurreko informazio eskaera bat aipatzen duen azken aurreko puntuari dagokionez, adierazi behar da dokumentazio hori ez dagoela jasota.
Honi buruz: zu lehendakariorde zaituen Nafarroako Gobernuko zenbait departamentuk zenbateko ezberdinetako ordainketak eta enkarguak –zuzeneko kontrataziokoak– egiten jarraitu zuten enpresa horri, noiz eta kontratuko estipulazio bakar bat ere betetzen ez zuen egunetan eta ordaindu beharreko alokairu-errenta ordaintzen ez zuen egunetan. Zer iritzi diozu horri?
Enpresa horrekin egindako izapide guztiak legez ezarritako araudia betetzen dute
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

